
KOMUNIKATË PËR SHTYP 

Projekti i USAID-it për riciklim dhe Komuna e Kumanovës  - partnerë në ruajtjen e 
mjedisit të pastër jetësor  
 

Projekti i USAID-it për riciklimin e plastikës, në partneritet me Komunën e Kumanovës, 
Ndërmarrjen publike komunale "Cistota i zelenilo", OJQ "Lipa" dhe "Vrama si" e kanë shënuar 
fillimin e programit komunal për mbledhjen e PET-it në Komanovë. Qëllimi i kësaj ngjarje ka qenë 
promovimi i infrastrukturës së re komunale për selektimin primar të plastikës, që është pjesë e 
ndihmës së USAID-it për promovimin e riciklimit të plastikës, si biznes i qëndrueshëm dhe metodë 
adekuate për menaxhimin e mbeturinave. Kjo fushatë për ngritjen e vetëdijes publike do të 
implementohet nga OJQ-të  "Lipa" dhe "Vrama si" nga Kumanova. Pesë shkollave fillore do tu 
prezantohen bazat e riciklimit të plastikës, gjatë orëve të organizuara nga ekipi i Projektit të 
USAID-it për riciklimin e plastikës dhe OJQ-të partnere.  
 
"Përmes Projektit të USAID-it për riciklimin e plastikës, ne jemi duke i ndihmuar Qeverisë, 
komunave, ndërmarrjeve komunale publike dhe private, si dhe shkollave në përpjekjet e 
përbashkëta për këmbimin e burimeve dhe aftësive, si dhe për edukimin e fëmijëve tonë për 
ruajtjen e mjedisit jetësor. Njëherazi, ne e përkrahim edhe zhvillimin e industrisë së qëndrueshme 
të riciklimit, që do të krijojë të hyra për komunat dhe do të krijojë vende të punës" ka theksuar I 
ngarkuari me punë i Shteteve të Bashkuara, Z. Thomas Navratil. 
 
Pas përfundimit të suksesshëm të pilot-fazës në qershor të vitit 2008, projekti i ka zgjeruar 
aktivitetet e tij në 20 komuna të reja, përfshirë edhe Kumanovën. Në fazën e re, aktivitetet e 
projektit do të fokusohen në organizimin e aksioneve të pastrimit, debatet publike për 
menaxhimin e mbeturinave (me theks në riciklimin e plastikës), përkrahjen e partnerëve për 
realizimin e orëve edukative, aktivitetet e përfaqësimit të fokusuara në angazhimin më të gjerë 
të qytetarëve, sektorit joqeveritar dhe bizneseve lokale, për mirëmbajtjen e mjedisit të pastër 
jetësor.   
 
Projekti i USAID-it për riciklimin e plastikës në vlerë prej 1.2 mln dollarëve amerikanë 
implementohet nga Qendra maqedonase e resurseve afariste dhe rrjeti investues (MDC-TI.Net). 
në partneritet me 24 komuna, si dhe me kompanitë publike dhe private të menaxhimit me 
mbeturina, nga çdo komunë. Projeki ka inicuar programe për mbledhjen e mbeturinave dhe 
Klube të riciklimit në 14 shkolla fillore, duke i pajisur ato me 103 ishuj ekologjikë. Njëherazi, janë 
përkrahur edhe tetë kompani të riciklimit, përmes furnizimit me pajisjen e nevojshme.  
 
SHËNIM PËR REDAKTORËT 
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat rriten investimet, krijohen 
vende të punës, zvogëlohet korrupsioni dhe përmirësohet cilësia e arsimit në Maqedoni. Këto 
nisma e përkrahin tranzicionin e Maqedonisë drejt demokracisë stabile dhe integrimit të 
suksesshëm në Bashkimin Evropian. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/  
 


